
МОНГОЛ УЛСЫН ХУУЛЬ

145. Гадаадын иргэний эрх зүйн байдлын тухай 
      хуульд нэмэлт, өөрчлөлт оруулах тухай   679

146. Төрийн албаны тухай хуульд нэмэлт оруулах тухай 683

147. Дотоодын цэргийн тухай хуульд нэмэлт, 
 өөрчлөлт оруулах тухай     684

148. Зөрчлийн тухай хуульд нэмэлт оруулах тухай  690

149. Зөрчил шалган шийдвэрлэх тухай хуульд  нэмэлт, 
          өөрчлөлт оруулах тухай     692

МОНГОЛ УЛСЫН ЕРӨНХИЙЛӨГЧИЙН ЗАРЛИГ

150. Шүүгчийн албан тушаалаас 
 чөлөөлөх тухай    Дугаар 236 694

151. Шүүгчийн албан тушаалаас 
 чөлөөлөх тухай    Дугаар 237 694

152. Улсын дээд шүүхийн шүүгчийн албан 
 тушаалд томилох тухай    Дугаар 238 695 
 
153. Анхан шатны шүүхийн шүүгчийн 
     албан тушаалд томилох тухай   Дугаар 239 695

154. Анхан шатны шүүхийн шүүгчийн 
 албан тушаалд томилох тухай   Дугаар 240 696

МОНГОЛ УЛСЫН ХУУЛЬ
2023 оны 01 дүгээр        Улаанбаатар
сарын 06-ны өдөр               хот   

 
ГАДААДЫН ИРГЭНИЙ ЭРХ ЗҮЙН

БАЙДЛЫН ТУХАЙ ХУУЛЬД НЭМЭЛТ,
ӨӨРЧЛӨЛТ ОРУУЛАХ ТУХАЙ

    1 дүгээр зүйл.Гадаадын иргэний эрх зүйн байдлын тухай хуульд 
доор дурдсан агуулгатай дараах хэсэг нэмсүгэй: 

1/40 дүгээр зүйлийн 40.3 дахь хэсэг:

“40.3.Төсвийн тухай хуулийн 47 дугаар зүйлд заасны дагуу 
төсөвт төвлөрүүлсэн цахим виз, оршин суух үнэмлэх хэвлэх үйлчилгээний 
хөлсний орлогыг байгууллагын нийтийн мэдээллийн дэд бүтэц, түүнийг 
ашиглах, хөгжүүлэх, мэдээллийн аюулгүй байдлыг хангах, албан хаагчийн 
нийгмийн асуудлыг шийдвэрлэхэд зориулан дараагийн жилийн төсөвт 
тусгаж санхүүжүүлнэ.”

2/41 дүгээр зүйлийн 41.1, 41.2 дахь хэсэг:

“41.1.Гадаадын иргэний асуудал эрхэлсэн төрийн захиргааны 
байгууллага энэ хууль болон холбогдох хууль тогтоомжийн биелэлтийг 
хангах төрийн тусгай чиг үүргийг хэрэгжүүлэх төрийн байгууллага мөн.

41.2.Гадаадын иргэний асуудал эрхэлсэн төрийн захиргааны 
байгууллагын албан хаагч нь төрийн тусгай албан хаагч байна.”

 3/41 дүгээр зүйлийн 41.14-41.19 дэх хэсэг:

“41.14.Гадаадын иргэний асуудал эрхэлсэн төрийн захиргааны 
байгууллагын албан тушаалын ангилал, зэрэглэл, зэрэг дэв, түүний 
нэмэгдэл олгох журмыг Засгийн газар тогтооно.

41.15.Гадаадын иргэний асуудал эрхэлсэн төрийн захиргааны 
байгууллагын албан хаагчид дараах цол олгоно:

 41.15.1.тэргүүн зөвлөх;
 41.15.2.эрхэлсэн зөвлөх;
 41.15.3.ахлах зөвлөх;
 41.15.4.зөвлөх.

41.16.Гадаадын иргэний асуудал эрхэлсэн төрийн захиргааны 
байгууллагын дарга нь тэргүүн зөвлөх цолтой байх бөгөөд цолыг хууль 
зүйн асуудал эрхэлсэн Засгийн газрын гишүүн олгоно.

41.17.Тэргүүн зөвлөхөөс бусад цол олгох журмыг гадаадын 
иргэний асуудал эрхэлсэн төрийн захиргааны байгууллагын дарга батална.

41.18.Гадаадын иргэний асуудал эрхэлсэн төрийн захиргааны 
байгууллагын албан хаагчийн албан ажлын онцгой нөхцөлийн, төрийн 
алба хаасан хугацааны, цолны, докторын, мэргэшлийн зэргийн нэмэгдэл 
олгох журам, хэмжээг Засгийн газар тогтооно.

41.19.Гадаадын иргэний асуудал эрхэлсэн төрийн захиргааны 
байгууллагын албан хаагчийг шилжүүлэн томилох шийдвэрийг хүндэтгэн 
үзэх шалтгаангүйгээр хүлээн зөвшөөрөөгүй, томилогдсон албан тушаалд 
очоогүй нь тухайн албан хаагчид сахилгын шийтгэл ногдуулах үндэслэл 
болно.”

2 дугаар зүйл.Гадаадын иргэний эрх зүйн байдлын тухай хуулийн 
9 дүгээр зүйлийн 9.3.1 дэх заалтын “тэдгээрийг” гэсний дараа “олгох, 
хэвлэх болон” гэж нэмсүгэй.

3 дугаар зүйл.Гадаадын иргэний эрх зүйн байдлын тухай хуулийн 
36 дугаар зүйлийн 36.2 дахь хэсгийн “41.1-д” гэснийг “41.3-т” гэж, 41 дүгээр 
зүйлийн гарчгийн “Гадаадын иргэний хяналтын улсын байцаагч,” гэснийг 
“Гадаадын иргэний асуудал эрхэлсэн төрийн захиргааны байгууллагын 
албан хаагч,” гэж, мөн зүйлийн 41.2 дахь хэсгийн “иргэний харьяалал, 
шилжилт хөдөлгөөний” гэснийг “гадаадын иргэний” гэж, мөн зүйлийн 41.8 
дахь хэсгийн “Улсын байцаагчийн хилийн боомтод” гэснийг “Гадаадын 
иргэний асуудал эрхэлсэн төрийн захиргааны байгууллагын албан 
хаагчийн” гэж, мөн хэсгийн “ажилтанд” гэснийг “албан хаагчид” гэж, мөн 
зүйлийн 41.1-41.7 дахь хэсгийн дугаарыг “41.3-41.9” гэж, мөн хэсгийн 
41.7.2-41.7.4 дэх заалтын дугаарыг “41.9.2-41.9.4” гэж, 41.7.6 дахь заалтын 
дугаарыг “41.9.6.” гэж, 41.9-41.12 дахь хэсгийн дугаарыг “41.10-41.13” 
гэж, 41.10 дахь хэсгийн “41.9-д” гэснийг “41.10-т” гэж, 41.8 дахь хэсгийн 
дугаарыг “41.20” гэж тус тус өөрчилсүгэй.

4 дүгээр зүйл.Энэ хуулийг 2023 оны 03 дугаар сарын 01-ний 
өдрөөс эхлэн дагаж мөрдөнө.

МОНГОЛ УЛСЫН 
ИХ ХУРЛЫН ДАРГА    Г.ЗАНДАНШАТАР 

МОНГОЛ УЛСЫН ХУУЛЬ
2023 оны 01 дүгээр        Улаанбаатар
сарын 06-ны өдөр               хот   

  
ТӨРИЙН АЛБАНЫ ТУХАЙ ХУУЛЬД

НЭМЭЛТ ОРУУЛАХ ТУХАЙ

1 дүгээр зүйл.Төрийн албаны тухай хуулийн 13 дугаар зүйлийн 
13.1.4 дэх заалтын, 57 дугаар зүйлийн 57.4 дэх хэсгийн “төрийн тусгай 
хамгаалалт,” гэсний дараа, мөн зүйлийн 57.5.4 дэх заалтын “гаалийн 
байгууллагын ажилтан” гэсний өмнө “гадаадын иргэн, харьяат,” гэж, 13 
дугаар зүйлийн 13.1.6 дахь заалтын “шинжээч, мэргэжилтэн” гэсний дараа 
“, гадаадын иргэн, харьяатын байгууллагын ажилтан” гэж тус тус нэмсүгэй.

2 дугаар зүйл.Энэ хуулийг Гадаадын иргэний эрх зүйн байдлын 
тухай хуульд нэмэлт, өөрчлөлт оруулах тухай хууль хүчин төгөлдөр болсон 
өдрөөс эхлэн дагаж мөрдөнө.

МОНГОЛ УЛСЫН 
ИХ ХУРЛЫН ДАРГА    Г.ЗАНДАНШАТАР 

МОНГОЛ УЛСЫН ХУУЛЬ
2023 оны 01 дүгээр                                                Улаанбаатар
сарын 20-ны өдөр                                                        хот

ДОТООДЫН ЦЭРГИЙН ТУХАЙ ХУУЛЬД
   НЭМЭЛТ, ӨӨРЧЛӨЛТ ОРУУЛАХ ТУХАЙ

 1 дүгээр зүйл.Дотоодын цэргийн тухай хуульд доор дурдсан 
агуулгатай дараах зүйл, хэсэг, заалт нэмсүгэй:

  1/31 дүгээр зүйл:

“31 дүгээр зүйл.Дотоодын цэргийн байгууллага

31.Дотоодын цэргийн байгууллага нь Монгол Улсын үндэсний 
аюулгүй байдлыг хангах үндсэн чиг үүргийг хуульд заасан бүрэн эрхийн 
хүрээнд хэрэгжүүлэх төрийн цэргийн байгууллага мөн.”

 2/7 дугаар зүйлийн 7.3 дахь хэсэг:

“7.3.Дотоодын цэрэг нь төрөлжсөн болон дэмжлэг үзүүлэх 
мэргэжлийн нэгжтэй байж болно.” 

 3/8 дугаар зүйлийн 8.1.12, 8.1.13, 8.1.14 дэх заалт:

 “8.1.12.объектод үүссэн цагийн байдалтай холбогдуулан 
шаардлагатай тохиолдолд хууль тогтоомжид заасны дагуу нэмэлт хүч 
хэрэгсэл дайчлах;

 8.1.13.дотоодын цэрэг, алба хаагчийн гүйцэтгэх чиг 
үүргийн хуваарийг тогтоох, зарим чиг үүргийг анги, байгууллага, түүний 
алба хаагчид гүйцэтгүүлэхээр даалгах;

 8.1.14.хуульд заасны дагуу алба хаагчийг энхийг дэмжих 
ажиллагаанд оролцуулах ажлыг зохион байгуулах;”

 4/9 дүгээр зүйлийн 9.3, 9.4, 9.5 дахь хэсэг:

“9.3.Дотоодын цэргийн штабын даргаар цагдаа, дотоодын цэргийн 
байгууллагад 15-аас доошгүй жил ажилласан, эрх зүйч, эсхүл цэргийн 
мэргэжилтэй, удирдах болон мэргэжлийн ажлын дадлага туршлагатай 
Монгол Улсын иргэнийг томилно.

9.4.Штабын дарга нь Дотоодын цэргийн командлагчийг түр эзгүйд 
түүнийг энэ хуулиар олгосон эрхийн хүрээнд орлох бөгөөд гаргасан 
шийдвэрийнхээ хууль зүйн үр дагаврыг өөрөө хариуцна.

9.5.Дотоодын цэргийн командлагч алба хаагч, ажилтныг томилж, 
чөлөөлөх, цол олгох, сэргээх, бууруулах, хураан авах, ёс зүй, сахилгын 
хариуцлага хүлээлгэх, дотоодын цэргийн байгууллагыг төлөөлөх, төсөв, 
хөрөнгийг захиран зарцуулах шийдвэр гаргах бүрэн эрхээ штабын даргад 
тушаалаар шилжүүлж болох бөгөөд ийнхүү шилжүүлсэн нь түүнийг 
хариуцлагаас чөлөөлөх үндэслэл болохгүй.”

 5/12 дугаар зүйлийн 12.5 дахь хэсэг:

“12.5.Объектын хамгаалалтад уртасгасан цагаар үүрэг гүйцэтгэх 
бүрэлдэхүүний ажиллах хугацааг Дотоодын цэргийн командлагч тогтооно.”

6/33 дугаар зүйлийн 33.1.11 дэх заалт: 

 “33.1.11.хот, суурины дотор такси үйлчилгээнээс бусад 
нийтийн тээврийн хэрэгслээр үнэ төлбөргүй зорчих;”

7/33 дугаар зүйлийн 33.3 дахь хэсэг:

“33.3.энэ хуульд заасан чиг үүргээ хэрэгжүүлэхдээ Цагдаагийн 
албаны тухай хуулийн 22, 23, 24, 25, 26, 27, 29, 31, 32, 33, 40, 43, 44, 
45 дугаар зүйлд заасан цагдаагийн алба хаагчийн тодорхой ажиллагаа 
явуулах журмыг мөрдөнө.”

 8/36 дугаар зүйлийн 36.6, 36.7 дахь хэсэг:

“36.6.Дотоодын цэргийн алба хаагч Цагдаагийн албаны тухай 
хуулийн 87.3, 89.2-т заасан баталгаагаар цагдаагийн алба хаагчийн нэгэн 
адил хангагдана.

36.7.Дотоодын цэргийн алба хаагчийг албан үүргээ гүйцэтгэж 
байх үед албадан саатуулах, цагдан хорих, баривчлах, албан тасалгаа, 
унаа болон биед нь үзлэг нэгжлэг хийх тохиолдолд тухайн алба хаагчийг 
шууд захирах даргад мэдэгдэнэ.” 

 9/38 дугаар зүйлийн 38.3, 38.4 дэх хэсэг:

“38.3.Энэ хуулийн 38.2-т заасан шаардлагын хүрээнд дотоодын 
цэргийн алба хаагчийн хүнсний болон эдийн хангалт, сургалтын байр, 
сургалт, бэлтгэл, холбоо, мэдээлэл технологийн үйл ажиллагаа, судалгаа 
шинжилгээ, хамгаалах болон тусгай хэрэгсэл, хөдөлмөрийн аюулгүй 
байдлын хувцас, техник хэрэгслийн зардлыг улсын төсөвт тусгаж 
санхүүжүүлнэ.

38.4.Улсын онц чухал объектын хамгаалалтын найдвартай 
аюулгүй байдлыг хангах, болзошгүй эрсдэлээс урьдчилан сэргийлэх 
зорилгоор хамгаалуулагч байгууллагын нэмэлт санхүүжилт авч болох 
бөгөөд холбогдох журмыг Засгийн газар батална.”

2 дугаар зүйл.Дотоодын цэргийн тухай хуулийн 9 дүгээр зүйлийн 
9.1 дэх хэсгийн “мэргэжлийн” гэсний дараа “төв” гэж нэмсүгэй. 

 3 дугаар зүйл.Дотоодын цэргийн тухай хуулийн дараах заалтыг 
доор дурдсанаар өөрчлөн найруулсугай:

1/4 дүгээр зүйлийн 4.1.1 дэх заалт:
 
  “4.1.1.“дотоодын цэргийн алба хаагч” гэж цэргийн 
тангараг өргөж, дотоодын цэргийн анги, байгууллагад ажиллаж байгаа 
цэргийн жинхэнэ алба хаагчийг;”
 
  2/33 дугаар зүйлийн 33.1.10 дахь заалт:
 
  “33.1.10.хамгаалалтад байгаа объектын ойр орчимд 
илэрсэн сэжиг бүхий хүн, тээврийн хэрэгсэлд үзлэг хийх, бичиг баримтыг 
шалгах, гаргасан зөрчлийг шийдвэрлэх, шаардлагатай тохиолдолд 
цагдаагийн байгууллагад шилжүүлэх;”

 4 дүгээр зүйл.Дотоодын цэргийн тухай хуулийн 7 дугаар зүйлийн 
7.3 дахь хэсгийн дугаарыг “7.4” гэж, 8 дугаар зүйлийн 8.1.12 дахь заалтын 
дугаарыг “8.1.15” гэж, 9 дүгээр зүйлийн 9.3, 9.4 дэх хэсгийн дугаарыг “9.6, 
9.7” гэж, 33 дугаар зүйлийн 33.1.11 дэх заалтын дугаарыг “33.1.12” гэж тус 
тус өөрчилсүгэй. 
 

5 дугаар зүйл.Дотоодын цэргийн тухай хуулийн 4 дүгээр зүйлийн 
4.1.4 дэх заалтын “улсын онц чухал” гэснийг, 36 дугаар зүйлийн 36.3 дахь 
хэсгийн “ажилласан хугацааг тооцоход улсын онц чухал объектын харуул 
хамгаалалтад” гэснийг тус тус хассугай. 

6 дугаар зүйл.Дотоодын цэргийн тухай хуулийн 4 дүгээр зүйлийн 
4.1.2 дахь заалтыг хүчингүй болсонд тооцсугай.

МОНГОЛ УЛСЫН 
ИХ ХУРЛЫН ДАРГА   Г.ЗАНДАНШАТАР

МОНГОЛ УЛСЫН ХУУЛЬ
2023 оны 01 дүгээр                                                Улаанбаатар
сарын 20-ны өдөр                                                        хот

ЗӨРЧЛИЙН ТУХАЙ ХУУЛЬД НЭМЭЛТ
   ОРУУЛАХ ТУХАЙ

 1 дүгээр зүйл.Зөрчлийн тухай хуульд доор дурдсан агуулгатай 
дараах зүйл нэмсүгэй:

  1/15.35 дугаар зүйл:

 “15.35 дугаар зүйл. Дотоодын цэргийн хамгаалалтад байгаа  
         объектод тогтоосон журам зөрчих

 1.Дотоодын цэргийн хамгаалалтад байгаа объектод:

  1.1.объектод зориулалтын бус газраар нэвтрэхийг 
оролдсон, нэвтэрсэн;

  1.2.объектод зөрчилтэй нэвтрэх бичиг баримтаар 
нэвтрэхийг оролдсон;

  1.3.объектын хамгаалалтад үүрэг гүйцэтгэж байгаа алба 
хаагчаас бусад этгээд зэвсэгтэй нэвтрэхийг завдсан бол хүнийг нэг зуун 
нэгжтэй тэнцэх хэмжээний төгрөгөөр торгоно. 

 2.Дотоодын цэргийн хамгаалалтад байгаа объектын нутаг 
дэвсгэрт: 

  2.1.нэвтрэх эрх бүхий хүнд саад хийсэн;
  2.2.агаарын зайд нисгэгчгүй, зайнаас удирддаг агаарын 
хөлгөөр нислэг үйлдсэн бол зөрчлийг арилгуулж, хүнийг нэг зуун нэгжтэй 
тэнцэх хэмжээний төгрөгөөр, хуулийн этгээдийг нэг мянган нэгжтэй тэнцэх 
хэмжээний төгрөгөөр торгоно.”

 2 дугаар зүйл.Зөрчлийн тухай хуулийн 15.2 дугаар зүйлийн 
“Тайлбар” хэсгийн “цагдаа,” гэсний дараа “дотоодын цэрэг,” гэж нэмсүгэй.

 3 дугаар зүйл.Энэ хуулийг Дотоодын цэргийн тухай хуульд 
нэмэлт, өөрчлөлт оруулах тухай хууль хүчин төгөлдөр болсон өдрөөс 
эхлэн дагаж мөрдөнө.

МОНГОЛ УЛСЫН 
ИХ ХУРЛЫН ДАРГА   Г.ЗАНДАНШАТАР

2023 оны 01 дүгээр                                                Улаанбаатар
сарын 20-ны өдөр                                                        хот

 ЗӨРЧИЛ ШАЛГАН ШИЙДВЭРЛЭХ
ТУХАЙ ХУУЛЬД НЭМЭЛТ, ӨӨРЧЛӨЛТ

ОРУУЛАХ ТУХАЙ

 1 дүгээр зүйл.Зөрчил шалган шийдвэрлэх тухай хуульд доор 
дурдсан агуулгатай дараах заалт нэмсүгэй:
 
  1/1.8 дугаар зүйлийн 6 дахь хэсэгт:

 “6.62.дотоодын цэргийн эрх бүхий алба хаагч Зөрчлийн тухай 
хуулийн 5.1, 5.2, 6.3, 15.2, 15.35 дугаар зүйлд заасан зөрчил.”

 2 дугаар зүйл.Зөрчил шалган шийдвэрлэх тухай хуулийн 1.8 
дугаар зүйлийн 9 дэх хэсгийн “ахлах шийдвэр гүйцэтгэгч,” гэсний дараа 
“Зөрчлийн тухай хуулийн 5.1 дүгээр зүйлийн 3 дахь хэсэг, 5.2 дугаар 
зүйлд заасан зөрчлийг дотоодын цэргийн хамгаалалтад байгаа объектод 
үйлдсэн бол дотоодын цэргийн алба хаагч” гэж, 4.3 дугаар зүйлийн 3 дахь 
хэсгийн “6.25” гэсний дараа “, 6.62” гэж, 7.6 дугаар зүйлийн 1 дэх хэсгийн 
“6.30” гэсний дараа “, 6.62” гэж тус тус нэмсүгэй.

 3 дугаар зүйл.Зөрчил шалган шийдвэрлэх тухай хуулийн 5.2 
дугаар зүйлийн 1 дэх хэсгийн 1.1 дэх заалтын “цагдаагийн байгууллагын 
эрх бүхий алба хаагч,” гэснийг “цагдаа, дотоодын цэргийн эрх бүхий алба 
хаагч,” гэж өөрчилсүгэй.

 4 дүгээр зүйл.Энэ хуулийг Дотоодын цэргийн тухай хуульд 
нэмэлт, өөрчлөлт оруулах тухай хууль хүчин төгөлдөр болсон өдрөөс 
эхлэн дагаж мөрдөнө.

МОНГОЛ УЛСЫН 
ИХ ХУРЛЫН ДАРГА   Г.ЗАНДАНШАТАР

МОНГОЛ УЛСЫН ХУУЛЬ

2022 оны 12 дугаар                                                Улаанбаатар
сарын 23-ны өдөр          Дугаар 236                                        хот  

Шүүгчийн албан тушаалаас чөлөөлөх тухай

Монгол Улсын Үндсэн хуулийн Тавин нэгдүгээр зүйлийн 4 дэх 
хэсэг, Монгол Улсын Ерөнхийлөгчийн тухай хуулийн 9 дүгээр зүйлийн 1 
дэх хэсэг, Монгол Улсын шүүхийн тухай хуулийн 40 дүгээр зүйлийн 40.1 
дэх хэсэг, 47 дугаар зүйлийн 47.6 дахь хэсэг, Шүүхийн ерөнхий зөвлөлийн 
2022 оны 329 дүгээр тогтоолыг тус тус үндэслэн ЗАРЛИГ БОЛГОХ нь:

Хуульд заасан өндөр насны тэтгэвэрт гарах эрх үүсэж, өөрөө 
хүсэлтээ гаргасан Нямдоржийн Насанжаргалыг Өмнөговь аймгийн Эрүү, 
Иргэний хэргийн давж заалдах шатны шүүхийн шүүгчийн албан тушаалаас 
чөлөөлсүгэй. 

МОНГОЛ УЛСЫН   УХНААГИЙН
ЕРӨНХИЙЛӨГЧ    ХҮРЭЛСҮХ

2022 оны 12 дугаар                                                Улаанбаатар
сарын 23-ны өдөр           Дугаар 237                                        хот  

Шүүгчийн албан тушаалаас чөлөөлөх тухай

Монгол Улсын Үндсэн хуулийн Тавин нэгдүгээр зүйлийн 4 дэх 
хэсэг, Монгол Улсын Ерөнхийлөгчийн тухай хуулийн 9 дүгээр зүйлийн 1 дэх 
хэсэг, Монгол Улсын шүүхийн тухай хуулийн 40 дүгээр зүйлийн 40.1 дэх 
хэсэг, 47 дугаар зүйлийн 47.6 дахь хэсэг, Шүүхийн ерөнхий зөвлөлийн 2022 
оны 338 дугаар тогтоолыг тус тус үндэслэн ЗАРЛИГ БОЛГОХ нь:

Хуульд заасан өндөр насны тэтгэвэрт гарах эрх үүсэж, өөрөө 
хүсэлтээ гаргасан Дорждэрэмийн Байгалмааг Сүхбаатар аймгийн Эрүү, 
Иргэний хэргийн давж заалдах шатны шүүхийн шүүгчийн албан тушаалаас 
чөлөөлсүгэй. 

МОНГОЛ УЛСЫН   УХНААГИЙН
ЕРӨНХИЙЛӨГЧ    ХҮРЭЛСҮХ

МОНГОЛ УЛСЫН ЕРӨНХИЙЛӨГЧИЙН ЗАРЛИГ

МОНГОЛ УЛСЫН ЕРӨНХИЙЛӨГЧИЙН ЗАРЛИГ

2022 оны 12 дугаар                                                Улаанбаатар
сарын 23-ны өдөр           Дугаар 238                                        хот    

Улсын дээд шүүхийн шүүгчийн 
албан тушаалд томилох тухай 

Монгол Улсын Үндсэн хуулийн Тавин нэгдүгээр зүйлийн 2 дахь 
хэсэг, Монгол Улсын Ерөнхийлөгчийн тухай хуулийн 9 дүгээр зүйлийн 1 дэх 
хэсэг, 12 дугаар зүйлийн 16 дахь хэсэг, Монгол Улсын шүүхийн тухай хуулийн 
36 дугаар зүйлийн 36.1, 36.11 дэх хэсэг, Шүүхийн ерөнхий зөвлөлийн 2022 
оны 312 дугаар тогтоолыг тус тус үндэслэн ЗАРЛИГ БОЛГОХ нь:

1.Мөнхөөгийн Пүрэвсүрэнг Улсын дээд шүүхийн шүүгчийн албан 
тушаалд томилсугай.

2.Улсын дээд шүүхийн шүүгчийн албан тушаалд томилогдсонтой 
холбогдуулан Мөнхөөгийн Пүрэвсүрэнг Нийслэлийн Эрүүгийн хэргийн 
давж заалдах шатны  шүүхийн шүүгчийн албан тушаалаас чөлөөлсүгэй. 

МОНГОЛ УЛСЫН   УХНААГИЙН
ЕРӨНХИЙЛӨГЧ    ХҮРЭЛСҮХ

2022 оны 12 дугаар                                                Улаанбаатар
сарын 23-ны өдөр           Дугаар 239                                        хот  

Анхан шатны шүүхийн шүүгчийн 
албан тушаалд томилох тухай 

Монгол Улсын Үндсэн хуулийн Тавин нэгдүгээр зүйлийн 2 дахь 
хэсэг, Монгол Улсын Ерөнхийлөгчийн тухай хуулийн 9 дүгээр зүйлийн 1 дэх 
хэсэг, 12 дугаар зүйлийн 16 дахь хэсэг, Монгол Улсын шүүхийн тухай хуулийн 
36 дугаар зүйлийн 36.1, 36.11 дэх хэсэг, Шүүхийн ерөнхий зөвлөлийн 2022 
оны 335 дугаар тогтоолыг тус тус үндэслэн ЗАРЛИГ БОЛГОХ нь:

Бэлэгтхүүгийн Гэршихбөртэг Дархан-Уул аймаг дахь сум дундын 
эрүүгийн хэргийн анхан шатны шүүхийн шүүгчийн албан тушаалд 
томилсугай.

МОНГОЛ УЛСЫН   УХНААГИЙН
ЕРӨНХИЙЛӨГЧ    ХҮРЭЛСҮХ

МОНГОЛ УЛСЫН ЕРӨНХИЙЛӨГЧИЙН ЗАРЛИГ
2022 оны 12 дугаар                                                Улаанбаатар
сарын 23-ны өдөр           Дугаар 240                                       хот    

Анхан шатны шүүхийн шүүгчийн 
албан тушаалд томилох тухай 

Монгол Улсын Үндсэн хуулийн Тавин нэгдүгээр зүйлийн 2 дахь 
хэсэг, Монгол Улсын Ерөнхийлөгчийн тухай хуулийн 9 дүгээр зүйлийн 1 дэх 
хэсэг, 12 дугаар зүйлийн 16 дахь хэсэг, Монгол Улсын шүүхийн тухай хуулийн 
36 дугаар зүйлийн 36.1, 36.11 дэх хэсэг, Шүүхийн ерөнхий зөвлөлийн 2022 
оны 334 дүгээр тогтоолыг тус тус үндэслэн ЗАРЛИГ БОЛГОХ нь:

Баярмаагийн Төрболдыг Дундговь аймаг дахь сум дундын 
эрүүгийн хэргийн анхан шатны шүүхийн шүүгчийн албан тушаалд 
томилсугай.

МОНГОЛ УЛСЫН   УХНААГИЙН
ЕРӨНХИЙЛӨГЧ    ХҮРЭЛСҮХ

Хàÿã:
 “Төрийн мэдээлэл” эмхэтгэлийн рåдаêц. 

